
ᐊᕙᑎᐅᑉ ᖃᓄᐃᓐᓂᖓᓂ ᖃᐅᔨᓴᕐᓂᖅ ᐃᒡᓗᓕᐅᑉ ᕿᑭᖅᑕᖓᓂ 
 
ᓂᑯᓚᔅ ᓕᑲᒻᑎᒥᙶᖅᑐᖅ, ᓯᓚᑦᑐᖅᓴᕐᕕᒡᔪᐊᖅ ᒪᓐᒃᑕᓐᒥ ᓕᓐᑕ ᐅᐊᒪᓐᒥᒡᓗ ᓄᓇᕗᑦ ᒐᕙᒪᒃᑯᓐᓂ. 
ᑖᓐᓇ ᖃᐅᔨᓴᕐᓂᖅ ᐱᒋᐊᕐᕕᒃᓴᖃᖅᐳᖅ ᒪᐃ 20, 2014-ᖑᓕᕈᓂ ᐃᓱᓕᓪᓗᓂᓗ ᐋᒎᓯ 31, 2014-ᒥᑦ. 
 
ᖃᐅᔨᓴᖅᑎᓪᓗᒋᑦ ᐃᒪᐃᑦᑐᒪᔪᑦ: 

• ᖃᐅᔨᓴᕐᓗᒋᑦ ᖃᓄᖅ ᐊᒥᓲᑎᒋᓂᖏᑦ ᓯᒡᔭᒥᐅᑕᑦ ᑎᖕᒥᐊᑦ, ᖁᐱᕐᕈᑦ, ᐋᓯᕙᑦ, ᐊᕕᙵᑦ, 
ᓂᕿᑐᖅᐸᒃᑐᑦ ᐱᕈᖅᓯᐊᓪᓗ ᐃᒡᓗᓕᐅᑉ ᕿᑭᖅᑕᖓᓂ; 

• ᐋᖅᑭᒃᓱᕐᓗᒍ ᖃᐅᔨᓴᕐᓂᕐᒧᑦ ᐱᓕᒻᒪᒃᓴᕐᓂᐊᓛᖅᑐᖅ 2015 ᐊᐅᔭᖓᓄᑦ ᐸᕐᓇᒃᑕᐅᓯᒪᔪᖅ. 
 
ᖃᐅᔨᓴᖅᑎᓪᓗᒋᑦ ᐃᒪᐃᓕᐅᕐᓂᐊᖅᑐᑦ: 

• ᓂᐅᖏᑦᑎᒍᑦ ᓇᓗᓇᐃᒃᑯᑦᑎᖅᓱᐃᓗᑎᒃ, ᑲᑎᖅᓱᐃᓗᑎᒃ ᐊᐅᖕᓂᑦ ᓱᓗᓂᒡᓗ 60-ᓂᒃ ᓯᒡᔭᒥᐅᑦ 
ᑎᖕᒥᐊᕐᓂᑦ; 

• ᒥᑭᑦᑐᒥᒃ ᓇᓂᓯᔾᔪᑎᒥᑦ ᐃᓕᓯᓗᑎᒃ 45-ᖑᔪᑦ ᓯᒡᔭᒥᐅᑦ ᑎᖕᒥᐊᕐᓄᑦ ᖃᐅᔨᓴᕈᒪᓪᓗᑎᒃ 
ᓅᑉᐸᓪᓕᐊᕝᕕᒋᕙᒃᑕᖏᓐᓂ; 

• ᑲᑎᖅᓱᐃᓗᑎᒃ ᖁᐱᕐᕈᓂᒃ ᐋᓯᕙᖕᓂᓪᓗ ᑲᑎᖅᓱᐃᔾᔪᑎᒨᕐᓗᑎᒃ ᖁᓕᐅᓪᓗᑎᒃ; 
• ᑲᑎᖅᓱᐃᓗᑎᒃ ᖁᐱᕐᕈᓂᒃ ᐋᓯᕙᖕᓂᓪᓗ ᐃᒪᕐᒦᑦᑐᓂᒃ ᑲᑎᖅᓱᐃᔾᔪᑎᒧᑦ; 
• ᖁᐱᕐᕈᑦ ᓇᒃᓯᐅᔾᔭᐅᓗᑎᒃ ᖃᐅᔨᓴᕐᕕᖕᒧᑦ ᖃᓪᓗᓈᑦ ᓄᓇᖓᓄ ᑭᓲᓂᖓᓂ 

ᖃᐅᔨᓴᖅᑕᐅᔪᒃᓴᐅᓗᑎᒃ; 
• ᖃᐅᔨᓴᕐᓗᒋᑦ ᐊᕕᙵᑦ ᓈᓴᐃᓗᑎᒃ ᐃᕙᕝᕕᕕᓂᕐᓂᑦ 40-ᖏᓐᓂᒃ ᓇᓂᓯᓇᓱᐊᕐᓂᖏᓐᓂᒃ; 
• ᓇᐃᓴᕐᓗᒋᑦ ᐊᕕᙵᑦ ᑕᑯᔭᐅᔪᓕᒫᑦ ᖃᐅᔨᓴᕐᕕᒋᔭᒥᓂᒃ; 
• ᒥᑭᒋᐊᖅᓯᕙᒡᓗᑎᒃ ᐊᕕᙵᕐᓂᑦ ᐆᒪᓗᑎᒃ ᐊᑐᕐᓗᑎᒃ 50 ᒥᑭᒋᐊᕈᑎᓂᒃ; ᐋᓪᐳᓄᑦ 

ᐊᓗᒐᒃᓴᓄᓪᓗ ᐱᓇᓱᐊᕈᑎᖃᕐᓂᐊᖅᑐᑦ ᖃᐅᔨᒋᐊᖅᐸᒡᓗᑎᒡᓗ 4-6 ᐃᖃᕐᕋᑦ ᐊᓂᒍᕌᖓᑦ 
ᒪᕐᕈᐃᖅᓱ 48 ᐃᑲᕐᕋᕐᓄᑦ; 

• ᐊᕕᙵᖅᑕᐅᔪᑦ ᓇᓗᓇᐃᖅᑕᐅᓂᐊᖅᑐᑦ, ᓂᕕᙶᒃᑯᑕᓕᖅᑕᐅᓗᑎᒃ, 
ᐅᖁᒪᐃᓐᓂᖅᓯᐅᖅᑕᐅᓗᑎᒃ, ᑭᓲᓂᖓᓂ ᖃᐅᔨᓴᖅᑕᐅᓗᑎᒃ, ᓴᒃᑯᑕᐅᓗᓂᓗ; 

• ᓂᕿᑐᖅᑎᓂᒃ ᖃᐅᔨᓴᖃᑦᑕᕐᓂᐊᖅᑐᑦ ᐱᓇᓱᐊᕈᓯᑕᒫᖅ, 10 ᒥᓂᑦᔅ ᐊᑯᓂᐅᑎᒋᕙᒡᓗᑎᒃ 
ᐅᓄᙱᓛᒃᑯᑦ 10-ᖑᓂᐊᖅᑐᑦ ᖃᐅᔨᓴᕐᕕᐅᔪᑦ; ᓂᕿᑐᖅᑏᑦ ᑭᓲᓂᖏᓐᓂ 
ᓇᓗᓇᐃᖅᑕᐅᓂᐊᖅᑐᑦ ᕿᙳᑎᒃᑯᑦ; 

• ᓂᕿᑐᖅᑎᑦ ᐃᕙᕝᕕᖏᓐᓂ ᓇᓂᓯᒍᑎᒃ ᓇᐅᑦᑎᖅᓱᖅᑕᐅᓂᐊᖅᑐᑦ ᕿᑐᕐᖏᐅᑦᑎᐊᕐᒪᖔᑦ 
ᐊᓇᖏᓐᓂᒡᓗ ᑲᑎᖅᓱᐃᓂᐊᖅᑐᑦ ᑭᓱᑐᖅᐸᖕᓂᖏᓐᓂ ᖃᐅᔨᓴᕈᒪᓪᓗᑎᒃ; 

• ᐱᕈᖅᑐᑦ ᖃᐅᔨᓴᖅᑕᐅᓂᐊᖅᑐᑦ ᒪᕐᕉᖕᓂ ᒪᑭᑎᑦᑎᓗᑎᒃ (1ᒦᑕ x 1ᒦᑕ x 1ᒦᑕ) 
ᓇᓚᐅᑦᑖᕈᒪᓪᓗᑎᒃ ᓄᓇᐅᑉ ᐱᕙᓪᓕᐊᓂᕆᕙᒃᑕᖓᓂ; 

• 1ᒦᑕ ᐊᖕᒪᓗᖅᑐᖅ ᒪᑭᑎᑕᐅᓯᒪᔪᖅ ᖃᐅᔨᓴᕈᑕᐅᓂᐊᖅᑐᖅ ᐅᖅᑰᓯᑎᓪᓗᒍ 
ᖃᓄᐃᑉᐸᓪᓕᐊᔾᔪᑕᐅᕙᒃᑐᓄ ᐱᕈᖅᑐᓄᑦ; 

• ᒥᑭᑦᑐᓂᒃ ᓯᓚᒥᑦ ᖃᐅᔨᓴᕈᑎᓂᒃ ᒪᑭᑎᑦᑎᓂᐊᖅᑐᑦ ᓯᓚᐅᑉ ᖃᓄᐃᑉᐸᓪᓕᐊᓂᕆᔭᖓᓂ 
ᖃᐅᔨᓴᕈᒪᓪᓗᑎᒃ.  

 


